
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্রৌপদীস্বয়ম্বর।

আমি দিব তোমারে পৃথিবী জিনিয়া।

কুবেরের নানা রত্ন দিব য়ে অনিয়ার,

তোম সবাকার ভার্যা মোরে দেহ আনি।

এই কথা সভা খুলে কহিবা আপনি

শুনিয়া সত্বরে তবে গেল দ্বিজবর।

কহিল বৃত্তান্ত সব রাজার গোচর ॥

জ্বলন্ত অনলে যেন ঘৃত দিলে জ্বলে।

এত শুনি রাজগণ ক্রোধে তারে বলে ॥

দেখ হেন মতিচ্ছন্ন হৈল ব্রাহ্মণার।

হেন বুঝি লক্ষ্য বিদ্ধি করে অহঙ্কার !

রাজগণে এতাদৃশ বচন কুংসিত।

দিবারে উচিত হয় খাস্তি সমুচিত ॥

রাজগণে এতাদৃশ কুৎসিত বচন।

প্রাণ আশা থাকিতে কহিবে কোন জন ॥

দ্বিজ জাতি বলিয়া মনেতে করে দাপ।

হেন জনে মারিলে নাহিক কোন পাপ ॥

এ হেন দুৰ্বাক্য বলে কার প্রাণে সহে।

বিশেষে এ স্বয়ম্বর ব্রাহ্মণের নহে ॥

ক্ষত্রয়শ্বর ইথে দ্বিজের কি কাজ।

দ্বিজ হয়ে কন্যা লবে রুকুলে লাজ।

এমন কহিয়া যদি রহিবে জীবন।

এই মতে দুই তবে হবে দ্বিজগণ ॥

সে কারণে ইহারে যে ক্ষমা করা নয়।

অন্য স্বয়ম্বরে যেন এমন না হয়॥

দেখহদুর্দৈহের দ্রুপদ রাজার।

আমা সখা নাহি মানে করে অহঙ্কার॥

